
SiviA M* LORENZO FREIRE — VICEPRESIDENTA DE INVESTIGACION DE OPERACIONS

Estimados socios e socias:

E para min un pracer poder dirixirme por primeira vez a todos vés con motivo da
edicién deste novo numero de Informest. Nestes ltimos meses, a nosa sociedade
organizou diferentes actividades entre as que cabe destacar a celebracién do | Encontro
Luso-Galaico de Estatistica no Medio Ambiente e na Ecoloxia (celebrada en colaboracién
coa Sociedade Portuguesa de Estatistica), o curso “Introducién a R: Software estatistico
libre para PEMES" e as daas xornadas de formacién para elaborar proxectos de Estatistica
(levadas a cabo en colaboracién coa Asociacién Galega de Profesorado de Educacion
Matematica e a Fundacién Barrié). Como xa saberedes, este mes de Xaneiro tamén
tivo lugar a Asemblea Xeral da nosa sociedade, antes da cal se celebrou unha xorna-
da co obxectivo de mostrar posibles aplicaciéns da Estatistica e a Investigacién Operativa.

Ao longo deste ano desenvolveranse novas actividades. Unha destas actividades é o XlI
Congreso Galego de Estatistica e Investigacion de Operaciéns, organizado polo Departa-
mento de Estatistica e Investigacion Operativa da Universidade de Santiago de Compos-
tela, que terd lugar no Pazo de San Marcos, en Lugo, do 22 ao 24 de outubro. A péxina
web do congreso é xiicongreso.sgapeio.es.

Tamén habera unha nova edicién do “Concurso Incubadora de Sondaxes @ 0"
e Experimentos”, que se vén celebrando con periodicidade ao longo dos L ""‘ ()
altimos cinco anos. O periodo de inscricién para o mesmo estars aberto @ 3 o
do 1 ao 15 de abril. Toda a informacién sobre o concurso esta dispoiiible Le 09
no seguinte enderezo web.

Outra futura actividade que temos previsto levar a cabo é unha xornada sobre Big Data e
Estatistica. Esta xornada, organizada en colaboracién co grupo MODES e a Rede de Tec-
noloxias Cloud e Big Data para HPC, tera lugar o 19 de xufio na Facultade de Informatica
da Universidade da Corufia. A inscripcién xa esta aberta na paxina web bigdata.sgapeio.es

Destas e doutras actividades iremos informando a través da péaxina web da SGAPEIO,
www.sgapeio.es, e nas préximas ediciéns de Informest.

Por altimo, gustariame agradecer a colaboracién de todos os membros que participan nas

actividades que organiza esta sociedade xa que sen a s(a participacién todo isto non seria
posible e, en especial, a aqueles que colaboraron nesta e noutras ediciéns deste boletin.

Juan Picos é Enxefieiro de Montes pola Universi-
dade Politécnica de Madrid e Doutor pola Univer-
sidade de Vigo. Actualmente é Profesor contratado
doutor do Departamento de Enxefieria dos Recur-
sos Naturais e Medio Ambiente da Universidade
de Vigo na Area de Enxefieria Agroforestal. Foi
Director da Asociacién Galega Monte Industria e

actualmente é membro do Team of Specialists on
Forest Sector Outlook, da Comisién Econémica das
Naciéns Unidas para Europa (UNECE) e a Organi-
zacién para Alimentacién e a Agricultura das Na-
ciéns Unidas (FAO), vocal da Xunta Directiva da
Sociedade Espafiola de Ciencias forestais e decano
autonémico do Colexio de Enxefieiros de Montes.

O pasado mes de novembro fun convidado pola So-
ciedade Galega para a Promociéon da Estatistica e da
Investigacion de Operacions (SGAPEIO) a aportar,
no marco do I Encontro Luso-Galaico de Estatistica
no Medio Ambiente e na Ecoloxia (EES2014), a mi-
na visién sobre o papel que estas disciplinas estédn a
desenvolver neste eido. Centrei a mifna intervencion,
sobre a que baseo este texto, na mina visién sobre a
xeracion, analise e emprego de Estatisticas Publicas
referidas aos recursos naturais e o seu efecto na toma
de decisions para politicas publicas e estratexias em-
presariais.

Vivimos tempos desafiantes. A aparente estabilidade
da segunda metade do século XX deu paso a unha
sensacion de vertixe. Nun planeta globalizado, no que
a informacion flie dunha punta a outra & velocidade
da luz, as fontes de incerteza multiplicanse e as auto-
ridades vense enfrontadas a numerosos desafios, pois
tefien que ser quen de conxugar a credibilidade das
sdas acciéons coa flexibilidade necesaria para superar
situacions imprevistas. Nun mundo global non hai
lugar para regras estritas e concepciéns rixidas, co-
mo tampouco para a improvisacién e a incapacidade
de reacciéon. Nun ambiente econémico que cambalea
entre recesion e crecemento, os negocios afrontan vo-
latilidade aumentada de exixencia. As previsions e
plans pasaron de anuais a trimestrais, logo, a men-
suais e, despois, a semanais.

Ao mesmo tempo, o cambio climético proporciona a
evidencia da variabilidade inherente do clima da Terra
e a suia resposta & influencia humana. As implicacions

s Cartografando a incertidume e facendo predicidns en tempos desahiantes.

por Juan Picos

do cambio climatico para o ambiente e a sociedade
dependerén da resposta do sistema terrestre pero, ta-
mén, de como a Humanidade afronte dito reto con
cambios tecnoldxicos, econémicos, no estilo de vida e
nas politicas.

Os recursos naturais forman o eixo vertebrador de
moita da actividade econémica mundial e dos modos
de vida da practica totalidade da nosa sociedade. Ade-
mais os espazos menos alterados contenen a maior par-
te dos lugares de importancia cultural e historica. Os
espazos naturais son tamén uns que requiren a xestion
mais clara, participada, ainda que, 4 vez, altamente a
méis complexa e incerta.

Durante os tltimos anos vénse potenciando un proceso
de participacion publica, un proceso de identificacion
e incorporacién das preocupaciéns, necesidades e va-
lores dos distintos axentes na toma de decisiéns. Por
exemplo, O Convenio de Aarhus (1998) sobre acceso
& informacion, participacion publica na toma de deci-
siéns e acceso & xustiza en materia de medio ambiente,
asi como a normativa comunitaria derivada do mesmo,
tentan implantar o concepto da Administracion publi-
ca aberta e transparente no eido medioambiental. O
publico goza asi do dereito a acceder & informacion
ambiental que as autoridades publicas postien, e obri-
gase & difusién de ampla informacién ambiental, como
é, por exemplo, informacién sobre a lexislacion, sobre
o estado do medio ambiente, sobre proxectos, plans
e programas ou sobre decisiéns que se adopten que
poidan afectar ao medio ambiente.



Cada vez mais cidadans son usuarios da informacion
estatistica, pero, ao mesmo tempo, cada vez mais ci-
dadans son “produtores” de informacion con potencial
valor estatistico.

Tendo en conta esta situacion, cales son os desafios
no campo da estatistica relativa ao Medio Ambiente?

A primeira barreira a superar é entender qué teria
que ser medido e prognosticado e con qué precisién
e periodicidade. As veces o que necesita ser prognos-
ticado non son o0s procesos, senén os “drivers”’ dos
mesmos. Qutras veces a solucién maéis eficiente pasa
por deslindar o que non se sabe. A mellora non pasa
sempre por aumentar a precisiéon do que se mide, se-
noén ter unha medida da incerteza de dita medicién e
das consecuencias que a mesma implica.

A segunda barreira a superar é aceptar que prognos-
ticando algtiins comportamentos isolados, ainda que
sexa cunha alta precisién, non se consegue nada, can-
do ese proceso é susceptible de vir influenciado por
outros dos que non temos informacion.

A terceira barreira a superar é o determinismo de crer
que un bo prognostico sera sempre exacto. E impres-
cindible poder valorar diversos escenarios e ser quen
de mudar as hipoteses de partida e, rapido, ver o efec-
to daqueles cambios no modelo. A parte de mellorar a
adaptabilidade, isto contribuirad a construir consenso
ao redor das decisiéons a tomar ou plans a levar a cabo.

A cuarta barreira refirese aos novos paradigmas na in-
formacion susceptible de ser tratada estatisticamente.
Xa vivimos nun mundo no que os sensores fornecen
acotio grandes datasets, estamos nos tempos da Big
Data. Porén, moita desta informaciéon é numerosa pe-
ro incompleta, a facilidade con que se adquiren datos
nuns lugares contrasta coa inexistencia de datos nou-
tros.

Finalmente, se as tendencias non son ben comunica-

Colaboracién

das, non habera ningtun didlogo, ningiin compromiso
e ningunha accién.

Ag axencias gobernamentais normalmente comunican
as estatisticas oficiais ao publico sen facer practica-
mente ningunha mencién & incerteza das estimacions
incluidas nelas. Obviamente hai publicaciéns técni-
cas que documentan a orixe dos datos e os métodos
empregados que proporcionan informacién sobre os
erros de mostraxe, pero poucas veces se aborda a
existencia de erros alleos as mostraxes. Débese facer
un maior esforzo por manifestar de xeito explicito as
fortalezas e limitaciéns dos datos fornecidos, tomando
tanto coidado para entender e explicar o que se sabe
como o que non se sabe. Que as estatisticas oficiais
s6 se transmitan como estimaciéns puntuais, sen un-
ha adecuada referencia aos erros, proxecta una falsa
sensacién de certeza. Tamén é certo que os policy
makers e, incluso, o publico aparentemente desexan
recibir informaciéon que transmita certeza ainda que
dita certeza posia unha total falta de credibilidade.

Deste xeito, os usuarios desta informacion (cada vez
mais numerosos, e, cada vez, mais fonte de prescri-
cion) acaban asumindo inocentemente que os erros
SO pequenos e sen consecuencias.

Tamén é certo que temos moi pouco conecemento do
motivo e o xeito nos que os usuarios das estatisticas
as interpretan. Alguns poden erroneamente tomalas
ao pé da letra. Non obstante, outros poden asumir a
existencia dos erros mais variados en magnitude ou
direcciéon. E necesario afondar en como os resultados
estatisticos son empregados e reelaborados na toma
de decisiéns. Vivimos tempos incertos con necesida-
des certas. Anticipar, impulsar, coordinar e facilitar
a participacion, son os desafios aos que a Estatistica,
como disciplina, terd que contribuir. Teno o convence-
mento de que unicamente cunhas axeitadas Estatisti-
cas Publicas e unha axeitada explotacién das mesmas
é posible desenvolver politicas no que atinxe ao Medio
Natural e aos aproveitamentos/valores do mesmo.

Recension bibliografica

Betanzos magic town

por Guido I. Novoa Flores e Balbina V. Casas Méndez.

Magic town (Cidade méxica) foi unha pelicula de 1947,
dirixida por William Wellman e protagonizada por James
Stewart e Jane Wyman. Trata dunha empresa dedicada
4s sondaxes de opinién que busca con entusiasmo unha
especie de “milagre estatistico: que a opinién dunha pe-
quena cidade reflicta a de todo o pais. Cando as cousas
se complican e a empresa parece estar abocada 4 banca-
rrota, publicanse os resultados dunha enquisa realizada a
milleiros de persoas en todo o pais. Sorprendentemente,
eses resultados coinciden cos da sondaxe realizada pola
empresa na pequena vila de Grandview.

O resumo desta pelicula pédenos achegar ao libro “Be-
tanzos magic town", escrito pola xornalista e funcionaria
da Xunta de Galicia, Carmen Cotelo e polo matemati-
co e profesor de estatistica da Universidade da Corudia,
Salvador Naya. Estd prologado polo politico e politélo-
go Xosé Luis Barreiro Rivas, quen afirma que se trata
“dunha achega necesaria para os estudos de marketing
e comunicacién politica”. Publicouse en 2013, que foi
declarado Ano Internacional da Estatistica.

Naturalmente, o equivalente de Grandview, no libro de
Cotelo e Naya, é a cidade de Betanzos e reméntanos
aos tempos, non tan afastados, cando Manuel Fraga, o
politico ex-presidente da Xunta de Galicia, pedia os re-
sultados de Betanzos, xunto cos de Vilalba (a sta vila
natal) e Mifio (municipio no que dende sempre pasaba
o tempo de descanso) ao terminar un proceso electoral.
Pero, por que tifia Fraga tanto interese nos resultados
de Betanzos?. ..

Salvador Naya na presentacién do libro.

Anilise do valider do test Betanzos nas elecddns autond

CARMEN COTELO E SALVA

O libro ten unha primeira parte na que se fai un perco-
rrido ata a actualidade de autores e estudos, achega do
que hoxe cofiecemos por magic towns, desde os estu-
dos iniciais dos sociélogos norteamericanos Robert Lynd
Staughton e Helen Lynd Merrell, profesores da Columbia
University e o Sarah Lawrence College, respectivamente.
Eles publicaron en 1929 o primeiro traballo sobre este
tema. Nese traballo acufiouse o nome de middletown,
é dicir, cidade media, en referencia a Muncie (Indiana),
que é a cidade na que focalizaron os seus primeiros es-
tudos, e que no libro de Carmen e Salvador se describe
econémica e socialmente con moitisimo detalle. Péde-
se mencionar que un orixinal dun dos libros dos Lynd,
sobre esta tematica, atdpase na Biblioteca América da
Universidade de Santiago de Compostela.

Nesta parte, revisanse as técnicas de enquisas aplicadas
desde as elecciéns en Espafia de 1977 ata hoxe; fala-
se da empresa demoscoépica do matematico e estatisti-
co estadounidense George Gallup, que ademais exercia o
xornalismo, ou das primeiras longas noites electorais e



os avances electorais e técnicos que permitiron acurta-
las. Atopamos middletowns alternativas, chegamos ao
chamado teorema do votante medio, proposto polo ma-
tematico e politdlogo francés N. de Condorcet, e que se
asocia a senllos artigos de H. Hotelling e D. Black, e de
ai aos chamados “home de Essex” ou “mama do hockey
sobre xeo”, entre outros, e a sta relacién cos resultados
de determinadas eleccions.

Carmen Cotelo, coautora do libro.

A segunda parte ociipase do caso de Betanzos e da de-
mostracion estatistica de que os resultados das elecciéns
autondémicas en Betanzos son similares aos obtidos ao
nivel de toda a comunidade galega. Para iso, fanse uso
de medidas de correlacién e de distancia e execitanse
contrastes de hipéteses. Falanos do denominado “test
Betanzos”, alusivo ao interese que xa se mencionou de
Manuel Fraga acerca dos resultados electorais de Betan-
zos. Introdicese a relacién existente entre a estatistica e
as eleccidns e abdrdase a resposta a diferentes cuestiéns

Recension bibliografica

como o problema da estimacién dos votos mediante en-
quisas ou os motivos polos cales as enquisas electorais
poden errar. Preséntanse as denominadas forcadas elec-
torais e outras estimacions dos erros ou cémo elixir o
tamafio da mostra.

Todo o anterior vai dando resposta & gran cuestién do
libro respecto de Betanzos, e como apoio faise uso dos
resultados nas elecciéns autonémicas de Galicia en 1997,
2001, 2005 e 2009. Para explicar as caracteristicas que
fan de Betanzos unha middletown, mais especificamen-
te, que algunha das stias secciéns censuais son “mesas
test” sostidas no tempo, realizase unha aproximacién a
sha realidade social, facendo uso de datos oficiais ofre-
cidos polos Institutos Galego e Nacional de Estatistica
(IGE e INE).

A altima parte establece e estuda o paralelismo entre
Betanzos e Muncie, a middletown de Robert e Hellen
Lynd, e para iso resulta de grande importancia a ampla
descricién demografica, social e econémica de Betanzos
que se fai.

O Anexo que se ofrece revela a ampla documentacién
considerada para a preparacién do libro. InclGe unha
enumeracién de fontes e recursos de informacién sobre
magic towns e “mesas test”, artigos en revistas especia-
lizadas, libros, artigos xornalisticos e noticias en medios
de comunicacién; describe o soporte audiovisual que in-
clte a pelicula Magic town en DVD e, finalmente, ofrece
bibliografia estatistica.

Indubidablemente, o tema tratado neste libro é moi su-
xestivo, estd tratado de forma rigorosa e amplamente
documentado, presentado de forma moi amena e por to-
do iso, na nosa opinién, é de recomendable lectura para
un amplo sector de lectores, en particular para estudan-
tes e profesionais da estatistica e das ciencias sociais.

Praza dos Irméns Garcia Naveira, en Betanzos.

Introducién a R: software estatistico
libre para PEMES.

M? José Ginzo e Rebeca Villaverde

A Sociedade Galega para a Promocién da Estatistica e
a Investigacién de Operaciéns (SGAPEIO) en colabora-
cién coa Facultade de Matematicas, organizou o curso
“INTRODUCION A R: SOFTWARE ESTATISTICO LI-
BRE PARA PEMES". O curso foi impartido por Maria
José Ginzo da USC e Rebeca Villaverde de Anova Mul-
ticonsulting.

Este curso entra dentro do obxectivo xeral da SGAPEIO
de conseguir, dende a Sociedade, un maior acercamen-
to entre a universidade e as empresas galegas. Este
obxectivo xeral concretouse, neste curso, en ofrecer for-
macién en materia estatistica 4s empresas galegas que
realizan estudos de mercado, tratamento de datos de
enquisas, analise de datos do propio funcionamento
da empresa,...Centrouse principalmente naquelas fe-
rramentas que necesitan no dia a dia. Para facilitar a
asistencia, fixose na modalidade semipresencial. O cur-
so contou coa asistencia de 11 alumnos. Ainda que, a
priori, poidan parecer poucos, hai que ter en conta que
é a primeira vez que se fai un curso destas caracteris-

Actividades da SGAPEIQ

ticas dende SGAPEIO e que, ademais, é a primeira vez
que a SGAPEIO se achega ao mundo da empresa. Por
iso valoramos esta asistencia positivamente, ainda que
consideramos que debemos mellorala en futuras ediciéns.

Na altima sesién pediuse ao alumnado que realizase unha
serie de valoraciéns cualitativas en relaciéns aos obxec-
tivos, motivos para participar, informacién, pofientes,
contidos, tarefas levadas a cabo, apuntamentos e outros
intereses do curso asi como unha valoracién cuantitativa
sobre a satisfaccién xeral do curso.

O grao de satisfaccién medio do curso foi de 7.

Tras os bos resultados acadados nas valoraciéns do curso
e a boa acollida entre o alumnado asistente, é probable
que se celebren vindeiras ediciéns do mesmo e doutra
formacion relacionada con fundamentos tedricos estatis-
ticos.

Dende SGAPEIO agradecemos a Facultade de Matema-
ticas a sta colaboracién na organizacién deste curso; as
relatoras e a todos os alumnos, o seu interese e esforzo.

A continuacién moéstranse os resultados principais das
valoracions.

Avalia segundo a ta opinién as metas e obxectivos deste curso en funcién de:

Moi alta  Alta Media Baixa  Moi baixa
Relevancia para o meu traballo 11.11% 44.44% 44.44% 0.00& 0.00%
Realismo e practicidade 0.00% 44.44% 5556% 0.00% 0.00%
Claridade, estruturacién dos obxectivos  0.00 % 55.56 % 44.44% 0.00% 0.00%
Estou interesado en adquirir mais cofiecementos en:

Estatistica descritiva, 23.08 %

Estatistica avanzada 46.15%

Linguaxe de programacion R 23.08 %

Outra linguaxe de programacion ou software estatistico  7.69 %

Outros 0.00%

Asemblea Xeral da SGAPEIO 2014

Balbina Casas Méndez

O dia 29 de xaneiro de 2015 tivo lugar, na Facultade de
Matematicas de Santiago de Compostela, a Asemblea
Xeral da SGAPEIO do ano 2014. Antes de comezar,
impartironse dias conferencias: “Solucidns estatisticas
para retos actuais en enxefieria e ciencia de materiais”
por Javier Tarrio, profesor da Universidade da Coruiia, e
“Votando secuencialmente” por Julio Gonzalez, investi-
gador da Universidade de Santiago de Compostela.

Os conferenciantes: Javier Tarrio e Julio Gonzalez.

Tras aprobar a acta da Asemblea anterior e informar
do nimero de socios, que actualmente é de 180 indivi-
duais e 7 institucionais, realizouse unha recompilacién
das principais actividades de SGAPEIO en 2014.

Unha delas foi o IV Concurso “Incubadora de Sondaxes e
Experimentos” que contou con 36 equipos participantes.
Fixose tamén unha Xornada de Formacién a profesores
de Ensino Secundario en colaboracién con AGAPEMA
en novembro. Houbo 90 inscritos. Constou dun taller de
epidat e outro de geogebra, e senllas conferencias de M?
Jestis Casado e Ignacio Garcia Jurado.

En 2014 sairon dous nimeros de INFORMEST e a sha
directora, Paula Rafia, xa ten planificado o contido dos
tres nameros previstos para 2015. Tamén en novem-
bro, Maria José Ginzo e Rebeca Villaverde, impartiron
un curso de R para PEMES. Contou, este curso, con
11 asistentes e as enquisas realizadas revelaron un alto
grao de satisfaccién. Para finalizar esta recompilacién,
informouse da colaboracién de SGAPEIO coa Socieda-
de Portuguesa de Estatistica (SPE) na organizacién do
I Encontro Luso-Galaico de Estatistica no Medio Am-
biente e na Ecoloxia, celebrado en novembro en Vila Real.

Actividades de SGAPEIO

En canto A&s actividades futuras, a Presidenta de
SGAPEIO informa de que se estin a dar os primei-
ros pasos para a realizacién do Il Congreso Luso-Galaico
de Biometria, a finais do curso 2015-16 en Galicia, co-
organizado coa SPE. En xufio de 2015, celebrarase na
Facultade de Informatica da Corufia unha Xornada so-
bre Big Data, en colaboracién co grupo de investigacién
MODES da Universidade da Corufia. Polo que se refi-
re as axudas econdémicas para 2015, obtivose unha do
Ministerio de Economia de 7.900 euros e outra da Fun-
dacién Barrié de 3.000, para a realizacién do V Concurso
“Incubadora” e para unha nova Xornada Formativa con
AGAPEMA.

Outros asuntos dos que se informou foron a nova conta
bancaria da Sociedade para facilitar a xestién econémi-
ca do XII Congreso SGAPEIO e a asistencia de Soly
Santiago a reunién do Consello Galego de Estatistica
en decembro de 2014, na que se trataron asuntos de
tramite.

Aprobouse o balance econémico de 2013 e 2014 e o or-
zamento do ano 2015. Informouse de que se realizou xa
a convocatoria e a difusién do V Concurso “Incubadora”.

Finalmente, Luis Ramil falou do XII Congreso Galego de
Estatistica e Investigacién de Operaciéns, que se celebra-
ra4 no Pazo de San Marcos de Lugo os dias 22, 23 e 24 de
outubro de 2015. Constituironse os comités organizador
e cientifico e creouse a paxina web para ir incorporando
toda a informacién, http://xiicongreso.sgapeio.es.

Habera catro conferencias plenarias: Philippe Vieu, da
Universidade Paul Sabatier (Toulouse), especialista en
métodos estadisticos non paramétricos para a analise de
datos funcionais; Ménica Bécue, da Universidade Poli-
técnica de Catalufia, especialista na andlise estatistica de
datos textuais; Jorge Lépez Muiiiz, responsable da area
de Intelixencia de Negocio da empresa Hijos de Rivera,
S.A. e Julio Gonzalez, investigador na Universidade de
Santiago de Compostela, con experiencia en transferen-
cia cientifica con empresas do sector da enerxia.

Estan programadas diias mesas redondas, unha delas so-
bre os servizos de consultoria estatistica, e tamén catro
obradoiros, dous deles complementarios as conferencias
de Philip Vieu e Ménica Bécue, respectivamente. Un,
sobre Control de Calidade e outro estard destinado a
profesores de Ensino Secundario. Prevense tamén activi-
dades sociais e culturais.

A acta da Asamblea atépase a disposicion dos socios
na paxina web da SGAPEIO, no apartado A Sociedade,
Actas e Informes (web).

INSTITUTO GALEGO DE

ESTATISTICA

Ultimas novidades en publicaciéns e

documentos do IGE

Analise do sector da pesca

A Analise do sector da pesca & unha publicacién do Insti-
tuto Galego de Estatistica (IGE) que dd4 cumprimento &
Actividade de Interese Estatistico (AIE13) “Anélise esta-
tistica de sectores produtivos e da estrutura econdmica
en xeral’ recollida no Programa estatistico da comuni-
dade auténoma de 2014.

Esta publicacién é a terceira dunha serie de analises ini-
ciadas coa da cadea forestal-madeira, difundida en 2013,
e coa andlise do sector da automocién, difundida en
2014. O obxectivo destas publicaciéns é dobre: por unha
banda, afondar no cofiecemento da economia galega a
través do estudo de sectores destacados na nosa estru-
tura econdmica e, por outra, dar unha mellor difusién as
estatisticas de sintese econémica elaboradas polo IGE.

Consello Galego de Estatistica

O dia 12 de decembro de 2014 tivo lugar a reunién do
Pleno do Consello Galego de Estatistica, coa seguinte
orde dia:

1. Aprobacién da acta da sesién anterior
2. Aprobacién da memoria de actividades do 2013

3. Informe do proxecto de Decreto do Programa Es-
tatistico do 2015

4. Proxectos técnicos das operacions estatisticas
5. Rolda de intervenciéns

Nesta reunién aprobouse a acta do pleno de novembro
de 2013 e tamén se aprobou a Memoria de actividades
do ano 2013. Neste ano celebraronse dous plenos do
Consello Galego de Estatistica nos que se aprobaron 16
proxectos técnicos, os resultados do Programa Estatisti-
co Anual do 2012 e o proxecto do Programa Estatistico
Anual do 2014.

Tamén se presentou o informe do proxecto de Decreto
do Programa Estatistico de 2015. Este proxecto esta do-
tado cun orzamento de 1,4 milléns de euros e destacan
0S seguintes puntos:

» O calendario é mais esixente e recolle o dia de di-
fusién das estatisticas conxunturais.

= Programanse novos indicadores sobre plans de in-
fancia e adolescencia, fondos europeos, ordenacién
territorial e desenvolvemento rural.

Novas do IGE

= Xerarase informacién para cubrir metas non tra-
tadas sobre capital social, participacion cidada e
practicas culturais.

= Necesidade de avanzar no mandato de aproveitar
informacién administrativa e conseguir a colabora-
cién da administracién tributaria mediante acordos
como os establecidos coa Seguridade Social.

Por altimo, presentaronse os proxectos técnicos das ope-
racions estatisticas:

= Indicadores de seguimento das Directrices de Orde-
nacién do Territorio (DOT) e Plan de Ordenacion
do Litoral (POL).

= Sistema de indicadores complementarios do Plan
de Desenvolvemento Rural (PDR).

Convenios

= Firma de documento de cooperacién entre a Uni-
versidade de Santiago de Compostela (USC) e o
Instituto Galego de Estatistica (IGE) no marco do
proxecto: FCT-14-8405 “Bioestadistica para Vivir
y cémo Vivir de la Estadistica”.

= Convenio de colaboracion entre a Universidade de
Santiago de Compostela e o Instituto Galego de
Estatistica para a realizacién de practicas de alum-
nos/as do Master universitario en Planificacién e
Xestion do Desenvolvemento Territorial e o Grao
en Xeografia e Ordenacion do Territorio da Facul-
tade de Xeografia e Historia.

Cursos

O IGE impartira, a través da Escola Galega de Adminis-
tracién Pablica (EGAP) e por teleformacion, o curso de
“Calculos estatisticos basicos co software libre R”

= Datas: 04/05/2015 a 03/06/2015

» Destinatarios: Persoal ao servizo da Administra-
cién pablica da Comunidade Auténoma de Galicia

= Mais informacién na seguinte ligazén: web.

Oposicidns
Publicouse a lista dos aspirantes que superaron o proceso
selectivo para o ingreso no corpo superior da Xunta de

Galicia, subgrupo Al da escala superior de estatisticos,
que se pode consultar na seguinte ligazén: web.


http://www.ige.eu/estatico/pdfs/s6/cursos/cursos_EGAP/Plan_Ano_2015_EGAP_ga.pdf
http://www.ige.eu/web/mostrar_paxina.jsp?paxina=006017004001&idioma=gl

Traballos de Estatistica no SUG

Teses

Nonparametric inference with directional and linear data

Eduardo Garcia Portugués.
Directores: Wenceslao Gonzalez Manteiga e Rosa M. Crujeiras Casais.
Data da defensa: 12/12/2014. USC.

Esta tese introduce novas ferramentas metodoléxicas para a inferencia nonparamétrica con datos direccionais (o seu
soporte é a circunferencia, a esfera ou a hiperesfera de dimensién arbitraria) e lineais (i.e., datos Euclideos usuais).
Os datos direccionais aparecen en multitude de campos aplicados, como, por exemplo, proteédmica ou ciencias
medioambientais. A tese presenta novos métodos nonparamétricos para a estimacion e o contraste de hipdteses,
para as curvas de densidade e de regresién, en situaciéns nas que aparecen variables aleatorias direccionais. As
principais contribuciéns desta tese recéllense en seis capitulos procedentes de seis artigos.

No Capitulo 2 empréganse cépulas para estimar densidades circular-lineais a partir de métodos paramétricos,
semiparamétricos ou nonparamétricos e amdsase unha aplicacion medioambiental. O Capitulo 3 introduce un
estimador niicleo para densidades direccional-lineais e as expresiéns exactas para o erro cadratico medio integrado.
Tres novas propostas de selectores do parametro ventana para o estimador nacleo direccional son comparadas
no Capitulo 4 fronte a propostas previas nun extenso estudo de simulacién. No Capitulo 5 constriiese un test
de independencia, con calibrado por permutaciéns, que se aplica ao estudo da relacién entre a orientacién dos
incendios e o seu tamafio. No Capitulo 6 desenvélvese un teorema central do limite para o erro cadrético integrado
do estimador direccional-lineal, que serve para obter a distribucién asintética do test de independencia e dun
contraste de bondade de axuste para densidades paramétricas direccional-lineais. O Capitulo 7 dedicase & proposta
dun novo estimador local con preditor direccional e resposta lineal, 6 estudo das sias propiedades e & construccion
dun contraste de bondade de axuste para funciéns de regresion paramétricas. Este contraste é aplicado a un
conxunto de datos de text mining de alta dimensién.

Advances in Multiple Hypothesis Testing: The Sequential Goodness-of-Fit Procedure
Revisited and Expanded

Irene Castro Conde. )
Director: Jacobo de Uiia Alvarez.
Data da defensa: 18/12/2014. UVIGO.

Os contrastes de hip6teses miltiples oclipanse da toma de decisiéns en situaciéns onde numerosas hipéteses nulas
son consideradas simultaneamente. Isto ocorre, por exemplo, cando se compara a expresion xénica en dilas mostras
ao longo dun conxunto de xenes. Os problemas de contrastes multiples adquiriron grande importancia nos daltimos
anos debido & gran cantidade de informacién dispoiiible en campos como as ciencias émicas, a neuroimaxe ou a
farmacoloxia.

No ano 2009, nun artigo publicado en BMC Bioinfomatics, os xenetistas vigueses Antonio Carvajal e Emilio Rolan
introduciron, en colaboracién co matemético Jacobo de Ufia, o método Sequential Goodness-of-Fit (SGoF).

9| Informest



Traballos de estatistica

SGoF decide qué hipéteses son falsas mediante a comparacién do nimero de p-valores por debaixo dun umbral inicial
de significacion e a cantidade esperada baixo a hip6tese nula completa. Este método tivo pronto moita penetracién
na investigacioén aplicada ao garantir unha grande potencia estatistica baixo unha tasa de falsos positivos moderada.

Nesta tese, o obxectivo é estudar mais a fondo as propiedades do método SGoF, e estender esta metodoloxia a
escenarios como o Bayesiano ou o discreto. Ademais de achegas metodol6xicas, que inclien a definicién e estudo de
p-valores axustados, esta tese presenta un novo paquete de R, chamado sgof, que implementa estes novos proce-
dementos. Varios conxuntos de datos reais da bioloxia, a biomedicina ou a farmacoloxia son usados como ilustracién.

A tese, realizada na modalidade de Doutoramento Internacional, foi defendida o dia 18 de decembro de 2014 na
Facultade de Econémicas de Vigo, obtendo a cualificacién de Sobresaliente “Cum Laude”. O tribunal estivo formado
polos recofiecidos expertos Daniel Yekutieli (Universidade de Tel Aviv), Frank Bretz (Novartis e Universidade de
Hannover) e Maria Concepcién Ausin (Universidade Carlos Il de Madrid). Parte dos resultados da tese estan
xa publicados en revistas de prestixo internacional, como Biometrical Journal, The R Journal e Computational
Statistics.

Paula Saavedra Nieves.
Directores: Wenceslao Gonzalez Manteiga e Alberto Rodriguez Casal.
Data da defensa: 06/03/15. USC.

A estimacion de conxuntos abre un capitulo relativamente recente da estatistica matematica onde a xeometria xoga
un papel moi relevante. Esta teoria ten como finalidade estimar un conxunto no espazo Euclidiano a partir dunha
mostra aleatoria de puntos cuxa distribucidn estd intimamente relacionada con el. Neste traballo centrdmonos nos
problemas de estimacién do soporte e de conxuntos de nivel dunha funcién de densidade.

Existen distintas alternativas na literatura dependendo das condiciéns de forma asumidas sobre o conxunto a re-
construir. Se non se dispén de ningunha informacién a priori, serd preciso considerar estimadores flexibles que
permitan abordar de xeito eficiente a maior cantidade de situaciéns posibles. Noutro caso, se a estimacién se res-
trinxe a unha familia de conxuntos, pédese traballar con estimadores mais sofisticados, que se adapten mellor as
restriciéns xeométricas establecidas. A marioria destes estimadores dependen fortemente da eleccién de parametros
de suavizado ao igual que sucede no contexto da estimacién funcional non paramétrica. No Capitulo 2, revisanse en
profundidade as metodoloxias automaticas existentes para a estimacién do soporte e de conxuntos de nivel. Para
os Gltimos, méstranse tamén os resultados obtidos da realizacién dun extenso estudo de simulacién onde se analiza
o comportamento practico dos métodos considerados.

Nos Capitulos 3 e 4, propéiiense dous novos algoritmos para reconstruir soportes e conxuntos de nivel r-convexos.
A r-convexidade é unha condicién de forma flexible que xeneraliza a nocién de convexidade onde o parametro de
suavizado r pode ser visto tamén como un indice de forma do conxunto. O seu valor real é, por suposto, descofiecido.
O obxectivo principal deste traballo de investigacion pasa por estimalo de xeito automatico e consistente a partir da
mostra de puntos para, a continuacién, analizar o comportamento tedrico dos estimadores resultantes do soporte e
dos conxuntos de nivel. Para analizar o comportamento practico dos métodos propostos, realizaronse varios estudos
de simulacién e analizaronse dous problemas con datos reais.

Seleccién de variables: unha revisién de
métodos existentes

Traballos de estatistica

Traballos fin de master

Comparacién de técnicas de estimacién

de datos xenéticos: imputacién xenética vs

Ana Gonzalez Vidal.

Director: German Aneiros Pérez.
Data da defensa: 22/01/15.
UDC, modalidade académica.

O topico a tratar neste traballo de fin de master é o
da seleccion de variables explicativas a ser incorporadas
nun modelo de regresién lineal. En primeiro lugar, in-
troducirase o modelo de regresién lineal e motivarase a
necesidade da seleccién de variables. Considerarase tan-
to o caso en que o total de covariables, p , é inferior
ao tamafio muestral, n , como o caso correspondente a
p moito maior que n. En primeiro lugar, presentaranse
diferentes métodos de seleccién de variables asi como as
propiedades que cumpren cada un deles. Posteriormen-
te compararase, a través dun estudo de simulacién, o
comportamento dos devanditos métodos de seleccién de
variables. O traballo de fin de master finalizara aplican-
do os devanditos métodos a alglin conxunto de datos
reais. Na implementacién (simulacién e aplicacién a da-
tos reais) utilizaranse rutinas xa existentes en distintos
paquetes de R.

interpolacién espacial

Adrian Lema Casal.
Directora: Rosa M?
(USC)

Titora: Raquel Cruz Guerrero (CIMUS).
Data da defensa: 22/01/15.

USC, modalidade practicas en empresa.

Crujeiras Casais

En numerosos estudos de asociacién xenética con enfer-
midades avaliase a diferenza en frecuencia relativa dos
xenotipos en pacientes e poboacién sa nun elevado ni-
mero de SNPs empregando bases de datos comerciais.
Habitualmente existen diferenzas entre os SNPs xenoti-
pados en cada base de datos, feito que dificulta a repli-
cacién ou combinacion de distintos estudos individuais.
Debido a isto desenvolvéronse diversos métodos de impu-
tacién xenética que estiman o xenotipo para un SNP non
xenotipado nunha serie de individuos, empregando téc-
nicas asociadas aos modelos de Markov Ocultos. Non
obstante, a frecuencia relativa dun SNP pode verse mo-
dificada ao longo dunha rexi6n xeografica ampla (en fun-
cién da poboacién estudada). Nestes casos, i.e., cando
0 que interesa é maximizar a informacién xenética en
diferentes puntos espaciais resultado da combinacién de
diferentes estudos en diversos puntos xeograficos (ainda
non sendo todos os SNPs coincidentes), p6dese recorrer
4 realizacion dunha interpolacién espacial da frecuencia
poboacional observada neses puntos, utilizando técnicas
xeoestatisticas como o kriging. Este TFM pretende, em-
pregando unha base de datos reais, comparar ambas téc-
nicas de estimacion en contextos que poidan resultar de
utilidade en posteriores aplicaciéns reais.

Os traballos fin de méster presentados nesta seccién estdn disponibles na paxina web do méster: Web.

Andrés E. Cabana Gonzalez é Licenciado en
Matematicas (especialidade de Estatistica e 10)
pola USC. Profesor de matematicas de Ensino Se-
cundario, funcionario de carreira dende 1996. Ac-
tualmente director do IES Salvaterra de Mifio, no
que ten praza definitiva dende o curso 1999-2000.

Cantos anos levas traballando en estatis-
tica ou 107

En estatistica ou 10, como tal, non traballo especi-
ficamente, pero levo explicando dende hai vinte anos
cousas de estatistica dentro do curriculo de matemati-
cas. E obvio que son cousas elementais do curriculo de
secundaria e bacharelato, pero, a fin de contas, tamén
é traballar coa estatistica.

Describenos o teu traballo

Son profesor de mateméticas de ensino secundario. Na
actualidade, director do IES Salvaterra de Mino, pero
isto ultimo é algo temporal. O que realmente me gusta
é estar na aula co alumnado.

Dende cando es socio/a da SGAPEIO?

Pois creo que practicamente dende a sia fundacién.
Igual estou equivocado, pero, se non recordo mal, son
socio dende o ano 1993.

Cal foi o 1° congreso da SGAPEIO ao que
asistiches?

Non sei se 0 primeiro foi un que se celebrou na Coru-
na, a verdade é que levo tempo sen asistir. Creo que
fun aos tres primeiros e logo abandonei.

O tema do teu préximo proxecto/artigo?

Non tefio ningin proxecto a curto prazo en mente. Tal
vez o proximo ano faga algin traballifio con alumna-

Conecéendonos

do de 4° da ESO, de Diversificaciéon Curricular, para
presentalo ao concurso de “Incubadora de Sondaxes”.
Levo anos intentado facelo xa que anualmente sigo con
detalle o concurso, de feito, no primeiro concurso da
“Incubadora” fun un dos membros do xurado.

Un curso que che gustaria facer?

Gustariame que se seguisen organizando, coma nes-
tes dous ultimos anos, as Xornadas sobre o ensino da
estatistica. Asistin 4s do ano 2013, pero non puiden
asistir 4s do 2014. Espero que continie esta iniciativa.

Que libro de estatistica ou I.O. recomen-
darias?

Paréceme moi interesante para unha aprendizaxe di-
vertida da estatistica “La Estadistica en Cémic” de
Larry Gonick e Woolcott Smith. Imaxino que para
alguén experto na materia é demasiado sinxelo, pero
para os mais profanos, que non nos dedicamos tnica
e exclusivamente a este campo, pédenos resultar moi
util.

Se non foses estatistico/a , que che gus-
taria ser?

A resposta ideal para publicar en Informest seria: es-
tatistico. Pero tirando un pouco pola lifia marcada por
Ignacio Garcia Jurado na sta entrevista, direi que me
sinto mais matemético ca estatistico. Dende a mina
época de estudante de BUP no instituto quixen ser
profesor de matematicas, algo que lle tefio que agra-
decer a don Enrique Pujales.

Se oes “estatistica”’, que é o primeiro que
se che vén a cabeza?

Gréficos e analise de datos. Lamentablemente, tamén
se me vén 4 cabeza o abuso interesado, partidista e
parcial que se fai da estatistica a través da manipula-
cién dos datos.

Que é o que mais valoras do labor da
SGAPEIO?

O seu labor divulgativo da estatistica.
En que cres que deberiamos mellorar?

Non creo que sexa labor s6 da SGAPEIQ, senén de
todo o profesorado de matematicas actuando dende
idades temperas, a de formar & cidadania nunha cul-
tura estatistica que nos permita ser criticos cos datos
estatisticos con que, dia a dia, somos bombardeados
polos medios de comunicacién.



Sabias que?

A Investigacion Operativa na industria da dobraxe.

Na actualidade, a industria da dobraxe ten que axustar
o maximo posible os presupostos de produciéon de peli-
culas. Para levar a cabo o proceso de dobraxe cémpre
dividir o guién en unidades cofiecidas como “takes”’. Os
“takes’ corresponden a un pequeno namero de frases
que poden corresponder a diferentes personaxes. Estes
personaxes son interpretados por un ou varios actores de
dobraxe.

Cando a produtora decide os actores que deben dobrar
0s personaxes, xa sabe cal é o custo fixo relativo as apa-
riciéns dese actor na pelicula. Agora ben, a produtora
tamén paga unha cantidade polas veces que convoca
ao actor para facer a dobraxe. Tendo en conta que
os rangos de corte da pelicula e o nimero de actores
son relativamente elevados e que, tamén, cada sesion
de dobraxe debe conter un niimero maximo de “takes”,
é necesario obter unha planificaciéon de dobraxe que
cumpra estas condiciéns e sexa o mais barata posible.

por Luisa Carpente e Silvia Lorenzo.

E ai onde ten sentido introducir as técnicas de investiga-
cién operativa para obter a planificacién 6ptima. Nunha
primeira etapa bétase man dun modelo de programa-
cién lineal enteira e despois, para aforrar en tempos de
computacién, faise uso de algoritmos heuristicos que
atopan, na maioria dos casos, os esquemas mais bara-
tos. Por exemplo, na realidade, na dobraxe da pelicula
Donkey Xote, a produtora pagou un total de 43 sesi6ns
mentres que, co modelo de programacién lineal e co
algoritmo heuristico, teria pagado un total de 35. Asi
mesmo, mentres o problema de programacién lineal pode
tardar varias horas en dar unha solucién nalgins casos,
o algoritmo nunca excede dun minuto.

Nieves R. Brisaboa, Luisa Carpente, Ana Cerdeira-Pena
e Silvia Lorenzo-Freire. (2015). “Optimization in dubbing
scheduling”. TOP, DOI: 10.1007 /s11750-015-0361-4

Informest é unha publicacién cuadrimestral da
SGAPEIO que podes atopar na web da sociedade,
www.sgapeio.es, no apartado PUBLICACIONS.

Se queres participar cun artigo de divulgacion para a
seccion "Colaboraciéns" ou cunha curiosidade
estatistica para o "Sabias que?", contacta con nds no
correo "boletin@sgapeio.es" onde te informaremos
das normas de edicién.

Animate!!

Comunicacién coa SGAPEIO:

Facultade de Matematicas, Campus Universitario Sur,
15706-Santiago de Compostela, A Corufia.

Twitter @sgapeio

